Абай «Масғұт», «Ескендір», «Әзім» поэмаларын жазған. Олардың үщеуі де шығыс халқына ортақ сюжетке құралған. Бұларға қосас, ол Лермантовтың «Вадим» атты көлемді прозалық шығармасын және «Демон» поэмасын өлеңмен аударуға кіріскенін ескерсек, поэма жанрындағы ақынның шығармашылық ізденістері аз болмағанын көреміз. Бұл екі аудармасы «Әзім» поэмасы бізге толық жетпегендіктен, нақтылы байлам жасауға қиын. Ал «Масғұт» пен «Ескендір» туралы айтсақ, олардың өзгешілігі, бұрынғы осы сюжетке жазылған поэма-дастандар ізін қумай, басқа қалыпта жазылуы поэма даралық  сипат берген.

Абай әлемге көзқарасы қалыптасқан, өзіндік философиялық түйіндері бар ғұлама. Ақынның рухани даналық мұрасы терең мағыналы философиялық идеяларға толы. Ол күллі Шығыста философияның негізгі мәні болып табылатын «Жетілген адамдарды» өзекті және басты проблема етіп қарастырып, соған айрықша көңіл бөлді. Адамгершілік туралы ілімді дамыта отырып, адамды адамгершілік тұрғысынан жетілдіру принциптерін, ұлттық эстетика мәселелерін алға тартты. Адамның шексіз танымдық мүмкіндіктері жөнінде білім мен ғылым әлеуметтік рөлі туралы адамтану мәселелерін көтерді.

Даналықтың өлшемі бола білген философ ақынның рухани мұрасын шын мәнінде, қазақ халқының зерделі ойы мен өмірі тұрғысында энциклопедия секілді. Абайды танып белсенді танып отырып, сол кездегі қазақ қоғамының экономикалық саяси, құқықтық, отбасылық, мәдени-тарихи, моральдік хал жағынан айқында толық мағұлматтар алуға болады.

Ақын шығармаларындағы сусындаған негізгі үш қайнар көзді айтатын болсақ, ол ең алдымен Абай қазақ елінің ұлттық рухы менталитетін, оның арманы мен даналық ойларын абыздық көрегенділікпен, өлеңмен өрнектеуді қазақ эпосынан үйренді. Сондай-ақ Абайдың жүйелі ойларының үлкен бір арнасының да ықпал-әсерінің аз блмағандығы сөзсіз. 
Араб, парсы, түркі тіліндегі білім көздеріне Абай ерекше көңіл аударды. Айрықша қабілетінің арқасында, араб, парсы тілдерін өз бетімен жүйелі түрде оқып игерді. Сөйтіп ол Ә.Бөкейханов айтқандай, қасиетті кітаптардың білімпазы атанды.

Орыстың қоғамдық-философиялық ақыл ойы ақынның эстетикалық көзқарасының қалыптасуына елеулі әсер етті. Сондай-ақ басын сонау антикалық ежелгі заман мәдениетінен алатын Батыс Еуропа мәдениеті Абай дүниетанымының даму процесінде тарихи сабақтастық желісін атқарды. 

